
Dyddiad cyhoeddi:  17 Medi 2024

Cais Rhyddid Gwybodaeth 210/24

Rydych chi wedi gofyn y canlynol i ni...

Hoffwn wneud cais Rhyddid Gwybodaeth i chi am blatfformau byr. A fyddech cystal â darparu manylion llawn ynghylch drysau faint o gerbydau sy’n cael eu hagor ym mhob gorsaf (ac ar bob platfform os bydd gwahanol faint o gerbydau’n cael eu hagor ar wahanol blatfformau yn yr un orsaf). Rhowch fanylion llawn bob gorsaf, pob platfform a phob dosbarth.

Felly, mae arnaf angen y manylion canlynol:

• Ar gyfer y 150s 153s 158s 230s (nad oes ASDO nac SDO arnynt), hoffwn wybod ym mha orsafoedd y mae’r Gardiau yn defnyddio’r system drws lleol (local door) yn unig (ac ar gyfer pa hyd y mae angen hyn, gan mai dim ond y system “local door only” sydd ei hangen ar rai gorsafoedd ar gyfer trenau hirach)

• Ar gyfer y trenau MK4, hoffwn gael gwybodaeth am y platfformau byr sy’n dangos ym mha orsafoedd y mae’r Gardiau’n defnyddio’r switsh SDO, a faint o gerbydau a drysau sy’n cael eu hagor ar bob platfform ym mhob gorsaf.

• Ar gyfer y 197s, hoffwn gael y wybodaeth am y platfform byr (sef cronfa ddata ASDO y 197s) sy’n dangos faint o gerbydau a drysau sy’n cael eu hagor ar bob platfform ym mhob gorsaf.

• Ar gyfer y 231s, hoffwn gael y wybodaeth am y platfform byr (sef cronfa ddata ASDO y 231s) sy’n dangos faint o gerbydau a drysau sy’n cael eu hagor ar bob platfform ym mhob gorsaf.

• Ar gyfer y 398s, hoffwn gael y wybodaeth am y platfform byr (sef cronfa ddata ASDO y 398s) sy’n dangos faint o gerbydau a drysau sy’n cael eu hagor ar bob platfform ym mhob gorsaf.

• Ar gyfer y 756s, hoffwn gael y wybodaeth am y platfform byr (sef cronfa ddata ASDO y 756s) sy’n dangos faint o gerbydau a drysau sy’n cael eu hagor ar bob platfform ym mhob gorsaf.

Hefyd, rwy’n ymwybodol bod yr atodiad adrannol yn dangos hyd platfformau a faint o gerbydau sy’n ffitio arnynt, ond mewn gwirionedd mae hyn yn hollol hurt. Nid yw’r atodiad adrannol yn ystyried safleoedd signalau a hyd trenau e.e. mae gan rai dosbarthiadau trenau gerbydau 20m ac mae rhai eraill yn 26m. Felly, yn y rhan fwyaf o orsafoedd, mae drysau faint o gerbydau sy’n cael eu hagor yn gwbl wahanol i’r hyn y mae’r atodiad adrannol yn ei ddweud. Dyna pam fy mod yn gwneud cais i chi i gael y wybodaeth gywir.

Diolch yn fawr iawn am unrhyw ddata a gwybodaeth y gallwch eu darparu ynghylch y cais hwn am wybodaeth.

YMATEB

Mae gennym rywfaint o’r wybodaeth roeddech wedi gofyn amdani. Rydyn ni wedi casglu’r wybodaeth sydd ei hangen, ac mae’r dogfennau wedi’u hatodi. Fel y gwyddoch efallai, mae Trafnidiaeth Cymru yn mynd drwy’r broses o drawsnewid ac uwchraddio ein fflyd cerbydau ar hyn o bryd. Erbyn hyn, dim ond dros rannau penodol o’n rhwydwaith y mae’r rhan fwyaf o’n hen stoc yn gweithredu. 

Wrth i ni fynd drwy’r broses drawsnewid, rydyn ni’n adolygu gweithrediad ein fflyd newydd yn barhaus ar wahanol lwybrau er mwyn cynyddu’r capasiti ar gyfer ein teithwyr. O ganlyniad, er bod y wybodaeth a ddarparwyd yn gyfredol, rydyn ni’n dal i gynnal archwiliadau sicrwydd i gyflwyno llwybrau newydd a chynyddu’r ddarpariaeth, felly gallai hyn newid. Mae hyn yn berthnasol yn benodol i’r fflyd dosbarth 197 ac i’r fflydoedd sydd heb gael eu defnyddio ar gyfer gwasanaethau cyffredinol i deithwyr hyd yma (Cl 756 a 398).

Mae’r dogfennau sydd wedi’u hatodi yn dangos:
· Dosbarth 230 – mae ein hunedau Dosbarth 230 yn gweithredu dros lwybr Wrecsam – Bidston ar hyn o bryd, ac er mwyn lleihau unrhyw risgiau, mae’r fflyd wedi cael ei haddasu, felly mae set o ddrysau teithwyr ar gau yn barhaol i deithwyr. Mae hyn yn golygu nad oes rhaid i oruchwylwyr weithredu dros y switsh lleol, ond eu bod yn gallu rhyddhau’r drysau. Mae’r dogfennau sydd ynghlwm yn dangos hyd gweithredol y platfformau dros y llwybr hwn
· Class 231 – dim ond dros sawl llwybr ar Rwydwaith Craidd y Cymoedd y mae Dosbarth 231 yn gweithredu ar hyn o bryd, ar wahân i lwybr Caerdydd – Coryton a llwybr Bae Caerdydd.  Mae’r rhan fwyaf o’r platfformau’n addas ar gyfer trenau ffurf 4 cerbyd, a’r unig orsaf lle mae angen gweithredu Drws Lleol yw Gilfach Fargoed
· Class 756 – rydyn ni wrthi’n paratoi i gyflwyno’r trenau hyn i wasanaethau teithwyr dros Rwydwaith Craidd y Cymoedd a bydd yn gweithredu yn yr ffordd â’r Class 231
· Class 398 – ar hyn o bryd rydyn ni’n paratoi i ddechrau profi’r trenau hyn dros ein rhwydwaith, ond rydyn ni’n rhagweld y bydd ASDO yn caniatáu i bob drws gael ei agor ym mhob gorsaf ar y llwybrau arfaethedig, gan y bydd y platfformau’n darparu ar gyfer hyd llawn y trên mewn ffurfiant 3 a 6 cherbyd.
· Class 197 – mae’r prosiect i gyflwyno Class 197 yn dal i fynd rhagddo ac rydyn ni wrthi’n paratoi ar gyfer cyflwyno llwybrau newydd a, gobeithio, cynyddu’r ddarpariaeth dros ein rhwydwaith. Bydd y ddogfen ASDO Class 197 yn dangos i chi nifer y drysau y mae’r system ASDO yn ei hagor ym mhob gorsaf. Lle nodir bod y system ASDO yn cael ei diystyru, byddai pob drws yn cael ei agor. Bydd y briff Uchafswm y Ddarpariaeth yn dangos i chi’r ddarpariaeth fwyaf rydyn ni wedi’i chyflwyno ar hyn o bryd dros ein llwybrau.
· Marc IV – Loco a cherbydau – ar hyn o bryd rydyn ni’n gweithredu ar ffurf 5 cerbyd a bydd y ddogfen sydd ynghlwm yn dangos i chi faint o gerbydau sy’n cael eu hagor gyda SDO ym mhob gorsaf, lle mae MKIVs yn gweithredu.
· Class 150, 153 a 158 - Mae’r system weithredu drws lleol yn cael ei rheoli drwy depos lleol, ac wrth i’r fflyd gael ei thynnu o wasanaeth yn raddol, felly hefyd y dulliau lleol hyn o weithio. Mae’r rhan fwyaf o’r gweithrediadau drws lleol yn dal i weithredu dros lwybrau’r Cambrian, ac mae angen drws lleol ar Ddosbarth 158 ym mhob un o’r gorsafoedd hyn.  

Gan fod ein trenau Class 197 yn hirach na’n hen fflyd, mae’r wybodaeth uchod yn berthnasol i’r rhan fwyaf o’n rhwydwaith.

Gobeithio y bydd y wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Swydd Gaer, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ ar eu gwefan drwy’r ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

